Thon Westminster’s fair full o toffs
An the Lords packed wi auld fogies
Wi wars and banks, an racist yanks,
The gemm appears a bogie

Yet niver fear, de Pfeffel’s here

The leader wi’oot a plan

While at his side, Mogg slips an slides
His clueless right-haund man

Yet, ‘Back Door Boris’ isnae a joke
He’s a dangerous buffoon

A Bullingdon equivalent

O Trump, the richt-wing loon

So freends, as Brexit gallops on

An we wunner when it’ll aw stop

Mynd oor place is at the bottom o the heap

But, there’s ayeweys room on top!




